
 1 

6 September 2015 
 

OGGENDDIENS: Ds. Piet   
 

Die doop word vanmore bedien aan Tiarie 
Joubert, eersteling van Meyer en Estia 
Joubert. Ons saam met julle baie dankbaar 
vir die Here se verbondsteken aan haar. 
Baie welkom aan al die familie en vriende 
wat ook vanoggend saam met ons hier 
aanbid.  
 

Skriflesing: Psalm 85 
Fokusverse: Psalm 85:  5 - 8 
Tema: Bid dat God aan ons (sy kerk) nuwe 
lewe gee. 
 

Ons onderbreek ons reeks preke uit 1 Petrus 
om in die volgende weke te konsentreer op 
die Kerkgroei Bediening se fokustydperk. Ter 
inleiding vra ons vanmore of dit regtig 
moontlik is dat ons kerk kan vernuwe? Kan 
die negatiewe groei in die GKSA omgekeer 
word? Kan „n kerkverband haarself bekeer 
en weer opnuut rig op die primêre taak 
waartoe die Here haar roep? Kan daar nuwe 
geestelike lewe kom in lidmate wat 
teruggesak het in hulle liefde vir die Here 
(Open 2: 4 - 5)?  
 

Die Here gee vir ons duidelike antwoorde op 
hierdie vrae uit Psalm 85: 
1. Die kerk is gebou op die reddende genade  
   van God (verse 1 – 4)  
2. Net God kan nuwe lewe gee aan mense,      
    sy kerk, wat biddend daarna soek.       
    (Verse 5 – 8) 
3. God bring nuwe lewe deur sy Woord en    
   deur gehoorsame gelowiges (Vers 9)  

4. Gebed en gehoorsaamheid gee aan jou ŉ    
    vaste hoop op die nuwe lewe!  
    (vers 10 – 14) 
 

Vooraf sang 
Sb 1-2: 1, 2, 3 en Lied 287: 1 (almal), 2 (brs), 
3 (srs), 4 (ouers) 
 

Ontmoetingsdiens 
Intreelied: Sb 10-2 ;  Votum;  Seën;  Loflied 
Ps 33-2: 1, 7;  Geloofsbelydenis uit NGB 
artikel 1 (gemeente bely hardop saam) 
  
Verootmoedigingsdiens 
Wet uit Kolossense 3: 1 - 11; Antwoord op 
die wet Sing Sb 8-1: 1, 2; Gebed; 
Doopformulier, Sing na bediening van doop: 
Ps 105-1: 5 (kleuters gaan na hulle 
bediening)  
  
Woorddiens 
Skriflesing; Woordverkondiging 
  
Antwoorddiens 
Sing Sb 15–1: 1, 2, 3, 4; Liefdegawes;  
Gebed vir Bediening na Buite: Europese 
Vlugtelingkrisis (skyfiereeks); Slotsang 
Sb 8-3: 1;  Seën;  Amenlied Sb 13-2. 
 

GROEPBEDIENING 
Ons kleingroepe vergader weer vanaand en 
om 17:00 is daar „n groep onder leiding van 
ds Piet wat by die Skuur vergader. Bring asb 
Bybel en Psalmboek saam. Almal welkom. 

MEELEWING   
● Tannie Kosie Kruger (Groep 2 - 082 359 

4474) is steeds in Potchefstroom 
Hospitaal nadat haar been die afgelope 
Maandag net onder die knie geamputeer 
is. 

● Oubaas Boltman (Groep 11 - 082 554 
9731) is nog steeds in die ISE van 
Krugersdorp Privaat Hospitaal. Dit gaan 
glad nie goed met hom nie.  

● Oom Gerrit Schoonhoven (Groep 5 - 082 
837 2622) sterk goed aan in Medikliniek 
nadat hy geval en sy arm gebreek het. 

● Ina van Wyk (Groep 38 - 079 842 2535) 
sterk mooi aan na haar beroerte en kan 
self al weer loop.  

● Elna Visagie (Groep 45 - 082 329 5450) 
het by die werk geval en seergekry. Sy 
sterk tuis aan.  

● Oom Tjaart Snyman (Groep 14 - 083 543 
0526) bly maar steeds swak en 
bedgebonde waar hy tuis versorg word.  

● Christa Pienaar (Groep 27 - 072 731 
5667) ontvang nog steeds behandeling vir 
haar beenmurgkanker en sukkel steeds 
om haar immuniteit op te bou. 

● Gerrie Pretorius (Groep 21) het 
Woensdagoggend in die Here ontslaap.  
Hy is reeds Vrydag in Pretoria te ruste 
gelê. Ons bid dat Alfrieda die troos van die 
Heilige Gees sal ondervind. 

● Mia van Jaarsveld (Groep 19 - 081 212 
4411) se galblaas is verwyder en sterk 
reeds tuis aan. 

● Tannie Marietjie Scheepers (Groep 1 - 
083 391 0730) word Dinsdag, 8 
September, in Medi-kliniek geopereer. 

● Sterkte aan al ons matrikulante (en hulle 
ouers) wat besig is met rekordeksamen. 

 

Ons bid dat die Here spoedig beterskap, 
herstel en troos sal gee. 

 
BAIE GELUK 

Tannie Rina Snyman se kleindogter, Shanè 
Snyman is gekeur vir die NW Kinderkoor - sy 
volg in die spore van haar tweeling sussies 
wat ook lede was. 
 

ONS DINK OOK AAN DIE VOLGENDE 
LIDMATE WAT SUKKEL MET SIEKTE 

OF SWAK GESONDHEID 
Srs Sannie Reyneke, Filina Coetsee, 
Marianne Kruger, Bettie Ras, Janet vd Walt, 
Hester Buys, Kosie Kruger, Therina vd 
Westhuizen, Isak vd Walt, Sam en Lina 
Bezuidenhout en br Fanie Bezuidenhout. 
 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel 
hierdie week vir:  
siekes@oosdoppers.co.za of  
Hendrik vd Walt (079 022 2526) 
 
 

SOSIALE MEDIA VIR ONS GEMEENTE: 
Webblad:  www.oosdoppers.co.za 
Facebook:  www.facebook.com/oosdoppers 

Ons wil ook graag „n vriendelike versoek rig, 
dat u nie op die gemeente se elektroniese 
sms-stelsel terug antwoord nie,  maar asb 
die kerkkantoor bel of e-pos stuur, 
aangesien dit „n rekenaar-sms is. 
 

AFKONDIGINGS 
Vandag 
09:00 Gebedsgroep 
09:30 Oggenddiens 
 Tee en Koffie 
 Kleuterbediening 
 Ds Piet gee inligting oor Kerkgroei  
          Bediening en Fokustydperk 
          Katkisasie Les 21 
Groepsbediening 
 

Maandag 
17:15 Katkisasie Gr 11 
17:15 Maandtelling Fin. Diensgroep 
18:00 Kersmark 
 

Dinsdag 
06:00 Manne Ondersteuningsgroep 
16:30 Katkisasie Gr 8 
 

Woensdag 
10:00 Amandelbloeisels 
17:15 Katkisasie Gr 9 en Gr 10 

mailto:siekes@oosdoppers.co.za
http://www.oosdoppers.co.za/
http://www.facebook.com/oosdoppers

19:00 Geen Bybelstudie: Klipdrif 
18:30 Inligtingsessie vir alle lidmate oor  
         Sinode 2015 se besluite oor Kerkgroei 
         Bediening (voorheen Omkeerstrategie)   
 

Donderdag 
18:00 Diakonie dagbestuur 
18:30 Ouderlinge: Blokvergadering 
 

SAKE VAN DIE 
BEDIENINGSDIENSGROEP 

1. Daar is nog 3 vakante groepe wat 

ouderlinge dienswerk ontbeer. Ons 

versoek lidmate om name vir die 

dienswerk van ouderling by die skriba in 

te handig en ook voorbidding vir die 

roeping van ouderlinge te doen.  

2. Erediensdeelname in konsistorie: 

Lidmate word versoek om sover moontlik 

binne die kerkgebou aan die erediens 

deel te neem. Indien daar regtig „n 

(mediese) rede bestaan waarom lidmate 

in die konsistorie moet sit, word lidmate 

wat daar sit, aangemoedig om volledig 

deel te neem aan die liturgiese 

handelinge van die erediens soos 

gemeentesang, geloofsbelydenis en dies 

meer. Aanbidding en lofprysing van God 

vind nie plaas deur passief na die TV-

skerm te kyk nie. Erediensbywoning gaan 

immers oor lidmate se “ere-diens” aan 

God deur deelname aan sang, gebede en 

belydenis! Lidmate word ook versoek om 

te bly sit tot dat afkondigings afgehandel 

is.   

KERKGROEI BEDIENING FOKUSTYD  
13 SEPT - 25 OKT 

Ons gemeente gaan deelneem aan die 
landswye Fokustyd wat deur die Deputate vir 
Kerkgroei Bediening (voorheen 
Omkeerstrategie) aangebied word. Die 
fokustyd werk op dieselfde basis as wat ons 
eie fokustye die afgelope jare gewerk het. 
Ons begin die week met „n preek oor die 
tema van die week. Lidmate volg met 
huisgodsdiens die riglyne in die boekie en 
kleingroepe bespreek daardie week die 
kleingroeptema.  
 
Klassis Potchefstroom reël op 25 Oktober „n 
spesiale feeserediens vir al die gemeentes 
in die klassis met die oog op die Kerkgroei 
Bediening. Ons sal later meer inligting 
hieroor gee.  
 
Fokustydboekie. Ons het „n beperkte aantal 
Fokustydboekies gedruk vir ons bejaarde 
lidmate en lidmate wat nie toegang tot die 
internet het nie. Indien jy nie vandag jou 
kopie kry nie, skryf jou naam op die lys en 
die Kerkkantoor sal sorg dit dit volgende 
Sondag per naam beskikbaar is. Ons 
versoek die ander lidmate, om ter wille van 
koste vir die gemeente, die Fokusboekie self 
op die internet te gaan aflaai by 
http://www.kerkgroei.co.za/fokusboekie.html.  
 
Gaan kyk geruys ook op die Deputate 
Kerkgroei se webbladsy vir verder inligting 
by 
http://www.kerkgroei.co.za/gebeurtenisse.html 

 
Kerkgroei Bediening inligtingsessie:        
Ds Piet bied eerskomende Woensdag- aand 
om 18:30 vir alle lidmate „n volledige 
terugvoersessie insake Sinode 2015 se 
besluite oor Kerkgroei Bediening aan 
(voorheen Omkeerstrategie). Hierdie besluite 
gaan ook ons gemeente se bediening in die 
volgende jare rig.  Ouderlinge, diakens en 
kleingroepleiers wat nie verlede Saterdag se 
aanbieding kon bywoon nie, word versoek 
om hierdie geleentheid by te woon.   
 

 

http://www.kerkgroei.co.za/fokusboekie.html
http://www.kerkgroei.co.za/gebeurtenisse.html

VERJAARSDAE 
Baie geluk aan almal wat DV hierdie week 

verjaar! 
Sondag, 6 September 
Sr Marinda du Toit  082 210 4403 
Br Gerhard Turkstra 082 786 9528 
 

Maandag, 7 September 
Sr Isabel Bouwer    072 453 0975 
Sr Sanè Rens    074 127 3336 
 

Dinsdag, 8 September 
Jsr Carmen Duvenhage    018 290 9547 
 

Woensdag, 9 September 
Br Alwyn Beetge     082 415 9568 
Sr Tobianna Willemse    072 380 8615 
 

Donderdag, 10 September 
Jbr Zach Human    
Br Johan Jv Ryssen    082 774 8873 
Br Pierre Viviers (Jnr)    082 347 5564 
 

Vrydag, 11 September 
Jsr Anja Buijs     076 410 7436 
Br Willem Venter     072 336 8563 
 
 

ANDER AFKONDIGINGS 
•  Liefdegawe vanoggend vir Barmhartigheid.  
•  Gawe by die deure vanoggend vir die  
   Belydenisklas uitreik.  
•  Gawe volgende Sondag vir die Teo. skool:  
   Publikasies. 
•  Vrywillige bydrae vir voertuigsekuriteit  in   
   die bussies by deure. 
•  Diensbeurte: Groep 42 en 43.  
 

INLIGTINGSESSIE: JEHOVAH SE 
GETUIES 

In die afgelope week se katkisasieklas van 
die Graad 10‟s het daar `n behoefte ontstaan 
om meer te weet oor die Jehovah se 
Getuies.  Ons het dit goed gedink om `n 
kenner op hierdie gebied, dr. Henk Stoker, te 
vra om met die jongmense oor die Jehovah 
se Getuies te kom praat.  Hierdie gesprek 
gaan 16 September om 17:15 tot 18:00 in 
die Skuur plaasvind.  Enige iemand wat 

graag meer wil weet is baie welkom en ons 
vra die ouers van die hoërskool katkisante 
om `n ernstige poging aan te wend om hulle 
kinders by hierdie geleentheid te besorg. Vir 
enige navrae, kontak ds. Karel. 
 
 

 BELYDENISKLAS GROBLERSHOOP 
UITREIK 

 Die belydenisklas sien al sommer baie uit 
na hulle jaarlikse uitreik! Anders as in die 
verlede, gaan ons hierdie jaar nie Botswana 
toe nie, maar wel Groblershoop toe om daar 
ondersteuning aan die Cornelius Bediening 
te gee. Hierdie jaar vind die uitreik plaas van 
3 tot 9 Oktober. Ons weet dat die hele 
gemeente in hierdie jongmense se 
opgewondenheid deel en daarom vra ons 
weer met vrymoedigheid die gemeente om 
hulp. Om `n suksesvolle uitreik te hê, 
benodig ons nog die volgende: 

● „n Kombi of soortgelyke voertuig. 

● 2 Kamp-yskassies 

● Koekies en beskuit 

● Voorbidding en gebedsondersteuning 

Dankie aan almal wat reeds op die oproep 
vir hulp gereageer het.  Ons waardeer dit 
ontsettend baie! 
Die belydenisklas het reeds `n paar rand 
ingesamel met die hamburgerverkope, maar 
kontant skenkings sal baie help om die 
kostes te dek. Indien jy met enige van 
hierdie items kan help, kontak asseblief vir 
ds. Karel. 
  
 

AMANDELBLOEISELS 
Ons nooi graag al die Amandelbloeisels na 
„n lekker saamkuier op Woensdag,  
9 September om 10:00 by die Skuur! 

CANSA PROJEK (Voorheen Toktokkie) 
 

Liewe Gemeente 
Ons loods vir die volgende 4 weke ons 
projek vir CANSA. Elke gesin sal in die 
volgende 4 weke „n koevert kry waarin julle 
bydraes kan lewer. Vra gerus ook vir jou 
kollegas by die werk, familie en vriende. 
Kom ons poog om met hierdie projek die 
hele gesin te betrek. Dit is „n instelling by ons 
Oosdoppers om jaarliks „n mooi bedrag in te 
samel vir CANSA en ons vertrou dat ons dit 
weer hierdie jaar sal doen. 
Wanneer julle bydraes gereed is, plaas asb 
die koevertjie in die kollektesakkie of in die 
kluis. Vir enige verder navrae praat gerus 
met Odelia Venter wat aan stuur staan van 
hierdie projek. Haar sel: 0832901572. 

  
BAIE DANKIE 

“O Here, u Woord sê dat daar „n tyd is om te 
praat en „n tyd om stil te bly.  Here, van praat 
weet ons baie maar van stilbly baie minder, 
daarom gebruik U gebeurtenisse om ons tot 
stilbly te dwing.  Here leer ons om ons harte 
stil te maak sodat ons die influistering van 
die Heilige Gees kan hoor en bewus te word 
van U teenwoordigheid.  Help ons om te 
onthou ons is nooit alleen nie want U is altyd 
beskikbaar vir al ons behoeftes.  So gee U 
kosbare, liefdevolle vriende wat omgee en 
vreugde bring.  Hulle vriendskap versterk 
ons in tye van swaarkry en hartseer.  Dankie 
Here.” 
Ek wil graag dankie sê vir al die oproepe, 
boodskappe, besoeke, gebede en lekker 
kos. Ek wil vir Koot en Engela van der Walt 
in besonder baie dankie sê vir hulp en 
bystand, dit het vir my en Lourens baie 
beteken. 
Dan wil ek graag vertel van die voorreg wat 
ek gehad het om deur twee sterk predikante 

twee stelle trappe opgedra te word.  Wat „n 
belewenis!! Op ons planeet het daar nog nie 
so iets gebeur nie! Baie dankie ds Piet en ds 
Karel. Mag die Here hierdie gemeente ryklik 
seën! 
Ina v Wyk 
 
 

 BEROEPE NUUS 
BEROEPE AANVAAR 
·         Ds OL Moncho [Oageng] van Itsoseng 

Bokone na Ikageng. 
 

BEROEPE BEDANK 
·         Ds RA Bain [Ronald] van Cachet na 

Pretoria-Alkantrant. 
 

OOSDOPPERTJIE ANTWOORDE VAN 
VANDAG: 

Gamaliël= leermeester    Simon= leerlooier 
Amos= skaapboer           Lukas= dokter 
Josef= timmerman          Petrus= visserman 
Nehemia= skinker           Esegiël= profeet 
Dimetrius= silwersmid     Paulus= tentmaker 

 

PROJEKTE NUUS 
 

Gaweveiling - 18 September 
18:30 

 

Baie dankie aan almal wat vir ons gawes 
geskenk het vir hierdie heerlike geleentheid. 
Die lys groei aan en ons is baie dankbaar vir 
almal wat reeds betrokke is. Skryf nog 
vandag jou naam op as jy nog gawes het om 
aan te bied en ook as jy die aand van die 
18de September gaan bywoon.  
Die nagmaalete vind saam met die 
geleentheid plaas en die susters van blok D 
met Annelie Pheiffer en haar groepsusters 
wat vir ons „n heerlike ligte ete @ R30 
voorberei. Julle het tyd tot Maandag, die 
14de September om name deur te gee vir 
die ete en ook vir jou gawe! Gedurende die 
week kan julle ook name deur gee in die 
oggend by Adele Delport - kerkkantoor 018 
290 7690 of epos haar by 
kerkkantoor@oosdoppers.co.za 

mailto:kerkkantoor@oosdoppers.co.za

GAWES REEDS GESKENK! 

 
 1 x Nguni Vel                                

1 x Kapstok 
2 x 3 uur-sessie elektrisiën 
1 x kostebepaling bouprojek 
1 x Origan Spieël                                              
1 x Verjaarsdag verversings vir 10   
      mense 
3 x Kinderoppassessies 
Wiskundeklasse (Anine Korb) 
3 x Voetmassering ou dame 
1 x Vakansiehuis vir 7 dae 
Konfyt (Lina Bezuidenhout) 
2 x Tuinvullis verwyder 
2 x “Quilts” 
2 x  Rolbaltasse en 1 stel  balle 
3 x Groentehamper 
3 x Tema-koeke 
1 X Houtperdjie vir Kleuter            
1 X Vrugtekoek 
1 X “Dine with a dominee”  
1 X VHS oorsit na DVD  
1 X “Scrapbook” raam  
3 X Honde kosgee by eienaar se      
       huis vir vakansie 
3 x pakkette vir neem van Cholesterol , 

suiker en bloeddruk   
2 prentjie-koeke 
1 x platter vir 10 mense 
1 x 1948 KWV Magnum Port 
3 x kinders gratis naskool vir 3   
      maande 
1 x 3-gangmaaltyd vir 4 mense  

3 mense massering van 15 minute 
1 x Gratis arbeid van diens van  
      motorhek (Parte uitgesluit) 
5 x  aand-etes vir 4 persone, 
1 x tuisgemaakte kinderrokkie (3jr) 
1 x tuisgemaakte seunsbroekie (3 jr) 
1 x “Mandjie” ingemaakte vrugte  
4 x Sanglesse ( 1 uur elk) 
4 x ekstra Chemieklasse (1 uur elk) 
1 x Kleuters oppas vir 1 aand 
1 x Rug en nek massering vir 2  
      persone (Paartjie) 
1 x Inligtingsessie oor Hebreeus-  
      agtergrond, interessanthede en  
      paar woorde leer 
1 x Inligtingsessie oor gebaretaal en  
      leer van paar gebare 
1 x Tandem Valskermsprong met  
      video by       
1 x Gewigsverlies konsultasie  
      (Geregistreerde Dieetkundige) 
3 x Politieke spanningsromans:  
       “Korrelkruis” (Hans v Rensburg) 
3 x  konsultasies vir die gratis opstel 

van testamente  
2 x naweke by die Vaalrivier  
1 x braaivleis goed vir een braai vir 4  
      mense en „n bottel rooiwyn in die   
      pakket insluit. 
4 x Rekenaarklasse 

                                            Susters 
 

Hand 2 : 46 - 47a 

“Hulle het almal elke dag getrou by die tempel bymekaar gekom, van huis tot huis die 
gemeenskaplike maaltyd gehou, hulle kos met blydskap in alle eenvoud geëet en God geprys.” 
 

Dankie aan elke suster vir haar dienswerk in ons Here se kerk 
 

TEESKINKGELEENTHEID 
Tee word vandag in die Skuur bedien onder die leiding van  Chanelle v As (groep 16), 

Rolene vd Walt (groep 17)  en Shantel Andersen (groep 31).      
 

Baie dankie aan die groepsusters en hul groepe se susters en broers wat met die skink en 
opwas help! Ons moedig susters en broers aan om te kom help met die skink en 

opwas - so leer ons mekaar en ons nuwe groepe beter ken! 
 

 

SUSTERSBYDRAE 
Kyk gerus uit vir ons bruinkoevert waarin jy jou sustersbydrae kan sit en 
in  die  kluis kan gooi! (Beskikbaar op die tafel in die kerk se portaal en ook in 
die skuur se portaal). 
Die susters se fondse word verkry uit elke suster se vrywillige bydrae  (R150 
per jaar) en die fondse wat geïn word tydens fondsinsamelingsgeleenthede. 
Hierdie geld word gebruik om uit te reik na minderbevoorregtes en daar word 
jaarliks aan verskillende verdienstelike instansies, hoofsaaklik in  

                    Potchefstroom, donasies gegee. 
                          

KWARTAALPROGRAM 

DATUM DAG TYD WIE AKTIWITEIT 

13 Sep Sondag 19:00 Blok A Ouderlingevergadering - 
verversings 

18 Sep Vrydag 18:30 Blok D/ 
Almal 

Gaweveiling en Nagmaalete 

 

BAIE DANKIE AAN ONS BORG VAN DIE WEEK 

OOSDOPPERTJIES 
Nuus uit die Bybelkoerant 

Farao vier sy geboortedag met ‘n groot onthaal 

AVANIS. - Die farao het gister sy verjaarsdag luisterryk gevier, toe hy al sy amptenare 

op „n reuse banket onthaal het.  Kos en drank was daar in oorvloed, en die danseresse 

het met hulle skoonheid en grasie die gaste van al hul sorge laat vergeet. 

Die hoogtepunt van die onthaal was weereens die openbare verhoor van die farao se 

persoonlike gevangenes.  Vanjaar is daar twee baie prominente gevangenes voor die 

farao gebring - die hoofkelner en die hoofsjef van die paleis, wat al geruime tyd in die koninklike 

tronk aangehou is.  Die sjef is ter dood veroordeel - hy moet aan „n paal hang totdat die voëls sy 

bene kaal gevreet het.  In „n grootmoedige gebaar wat „n dawerende applous uitgelok het, het die 

farao die hoofklener begenadig en weer in sy pos aangestel.  Hy het onmiddellik sy werk hervat en 

vir die res van die banket die farao bedien. 

Die Bybelkoerant het na die fees „n kort onderhoud met die gelukkige kelner gevoer.  Hy het gesê 

hy is nie eintlik verbaas oor die uitslag nie.  Hy het drie dae tevore „n droom gehad waarin die gode 

hom verseker het dat hy in sy amp herstel sal word.  Hy sê hy voel nogal sleg oor die sjef, want 

hulle het lank „n sel gedeel en goeie vriende geword.  Oor sy tyd in die tronk wou hy nie veel uitwy 

nie.  “Dis „n verskriklike plek daardie.  Bid net dat jy nooit daar kom nie.” 

Lees dit in Gen. 39:20b - 40:23 

 

 

KYK OF JY KAN SIEN WATTER BEROEP PAS BY WIE! 

VERBIND DIE 2 WAT PAS DAN MET MEKAAR! 
 

Leerlooier Gamaliël 

Visserman Simon 

Silwersmid Amos 

Timmerman Lukas 

Dokter Josef 

Skinker van Koning Petrus 

Profeet Nehemia 

Skaapboer Esegiël 

Leermeester Dimetrius 

 

 

 


